
Atxiki gabeko foru parlamentari Manu Ayerdi Olaizola jaunak idatziz erantzuteko galdera egin du Ganasa sozietate publikoarena den Etxauriko haritz eta gereziondo sailean eginiko gastuei buruz (8-13/PES-00173). Hauxe erantzun dio Landa Garapeneko, Ingurumeneko eta Toki Administrazioko kontseilariak:
1. Gestión Ambiental de Navarra, S.A. (GAN) sozietate publikoaren 2012ko ekitaldiko urteko kontu ikuskatuetako aktiboaren barruan eta, zehazki, izakinen epigrafean ageri den 3.378.773,82 euroko diru kopuruak, Etxauriko finkako sailari dagokionak, barruan hartzen ditu bertan egindako gastu guztiak, salbu eta soil-soilik administratiboak direnak.
2. Echauri Forestal, S.L. enpresa Gestión Ambiental de Navarra, S.A.k xurgatu zuen Nafarroako Enpresa Sektore Publikoa Antolatzeko eta Berregituratzeko I. Planaren barruan. Echauri Forestal, S.L. eratu zenetik haren urteko kontuak ikuskatu izan dira; kontu horietan ageri zen Etxauriko finkan egindako landaketari dagokion aktiboa.
3. Nafarroako Kontuen Ganberan, Nafarroako Parlamentuko Eledunen Batzarrak eskaturik, gaur egun fiskalizazio eta auditoria fasean dago, besteak beste, Etxauriko finkan egindako landaketari dagokion eragiketa, zeina Gestión Ambiental de Navarra, S.A.ren (GAN) aktiboetan baitago. Beraz, aipatutako foru erakundeak garaia denean eginen duen eta Nafarroako Parlamentuari berari igorriko zaion txostenari lotzen gatzaizkio.
Hori guztia jakinarazten dizut, Nafarroako Parlamentuko Erregelamenduaren 14. artikuluan ezarritakoa betez.

Iruñean, 2013ko azaroaren 18an

Landa Garapeneko, Ingurumeneko eta Toki Administrazioko kontseilaria: José Javier Esparza Abaurrea

